
Pa]aeographiae graecae conditor eruditissimus, Bernardus Mont-
faucon, cui unum tantum idque satis lacerum byzantinae aetatis di-
ploma in promptu esset, iure querebatur, nisi orientalium regionum mo-
nasteriis accuratissime pervestigatis non posse non mancum exire grae-
corum diplomatum thesaurum. quod desiderium instissimum cum nobis
explere non licuisset, tamen contigit, ut in Italiae tabulariis publicis
non contemnendum diplomatum graecorum ineditorum rebusque tam ita-
licis quam byzantinis illustrandis utilissimorum spicilegium faceremus.

Antiquissima quidem omnium ex eo genere diplomatum graecorum,
quae hodie in Italiae tabulariis jacent, tria in Vaticanis scriniis abscon-
dita nobis nunc quidem edere unon licuit: sunt autem Comnenorum ad
pontifices Romanos datae epistolae, quarum duabus Joannes Comnenus
cum pontificibus Calixto II. a. 1124, Innocentio II. a. 1126. de eccle-
siarum romanae et graecae unione agit, tertia Manuel Comnenus Ludo-
vicum VIL Galliarum regem in terras sacras proficiscentem a se adiu-
tum iri ad Eugenium IIL. a. 1146 rescribit.

Reliquorum vero, quae nos ex tabulariorum latibulis nunc primum
in lucem prodire iussimus, a vestutate maxime insignia sunt ea, quae de
commercio Januensium inter rempublicam et imperatores ex Angelorum
familia oriundos perscripta in Taurinensi tabulario publico asservantur.
in chartis bombycinis exarata sunt atramento, nisi quod imperatorum
manus actis sollemnibus ipsorum nomina, epistolis mensium et indi-
ctionum notas rubrica subscripsit. Graecis exemplis, more inde a Pa-
laeologis servato, aut subiecta aut seorsum addita est interpretatio la-
tina, eadem subsecriptione rubra distincta.

Rerum, quarum notitiam haec documenta offerunt, explicatio pe-
tenda erit ex Guilelmi Heyd V. Ci. libellis de Italorum coloniis, cuius
viri diligentissimi quaestiones ex his recens publicatis monumentis hic

VI

illic aut corrigi poterunt aut suppleri. ex quo genere est actum inter Isaa-
cum Angelum et Ianuensium rempublicam anni 1115., fine truncatum,
cuius supplementum est sequens mpaxtincy tijs wapadicews, quod la-
tino tantum sermone extat.

1 Mense aprelis vigesima secunda die, quarta feria, indictione de-
cima secundum ad nos factum seriptum panseuasti et cancellarii vie,
domini Demetrii Torniki sic continens: Preclari et dilecti mihi socii,
grammatici potentis et sancti mei imperatoris, tam tu, domine Constan-
tine Pediadita, quam et tu, protonobilissime Sergie [Coluba]. Iungite
vos cum preclaro desimotato domino Constantino Petriota, et tradite
[pru]dentissimis legatis Genue Gulielmo Tornello et Guido Spinule
quam prius Genuite habebant scalam, quod prius habebant embolum, ma-
ritimam scalam monasterii sancti Pantaleunis et que utrinque sint veteri
eorum embolo coniuncta habitacula monasterii Apologotheton et mona-
sterii Patricii Theodosii et domum Calamanni, videlicet Votoniati, cum
habitaculis, duabus curiis, puteis, cisterna, balneo et duabus ecclesiis
infra ambitum murorum eius existentibus cum pensionalibus, que sunt
extra ambitum eiusdem domus supra cisterna Antifoniti existentibus.
Mense maio, indictione decima. Subscriptio: Seuastos et cancellarius vie.

Astitimus in loco Coparie et emboli quondam Genuensium, et pri-
mum quidem fecimus mensuram et traditionem fundi habitaculorum
emboli, quod prius habebant, deinde eorum, que nunc donata sunt a
potentissimo nostro imperatore et habitaculorum et alterius scale. et
mensura quidem fundi prioris eorum emboli incipit a semita emboli,
que est versus meridiem et orientem diuidente inde et habitacula, que
sunt versus partem orientis sancti Vasiani, videlicet Elecmon, ubi
superest adhuc murus cementiceus. incipit etiam ab eodem muro et
protenditur versus orientem usque contra habitacula, que sunt versus
partem meridiei, que sustinent habitacula monasterii Ypsili in lon-
gitudine cubitorum viginti quinque, in latitudine a comuni embolo et
versus meridiem usque ad lutenm murum sustinentem, que nunc donata
sunt eisdem Genuensibus, que fuerunt monasterii Apologotheton, vide-
licet medici, cubitorum decem et nouem. super eundem fundum et
equaliter cum embolo et cum semita, que est versus orientem, inuenitur
habitaculum terranewn per duplum decliuiter stillans cum culmine in

Vil

ergasterium macelli edificatum a Iohanne Rapsomati. ab amplificato
predicto fundo et versus occidentem et versus meridiem emboli fundus
quondam habitaculorum habens in longitudine a fine preseriptorum
cubitos viginti quingue et versus occasum usque et ad finem ambitus
eorum prioris emboli, scilicet usque ad habitaculum Patricii Theodosii
cubitos sexaginta quinque et in latitudine a comuni embolo et versus
meridiem versus partem occidentis quidem, videlicet secundum equali-
tatem Patricii Theodosii cubitos nouem et dimidium, super eundem et
habitaculum dipagum decliviter stillans, edificatum ab Ascuthuriario
Michaél, versus orientem vero a muro sustinente habitacula monasterii
Ypsili et usque ad puplicum embolum cubitos decem. ex alia parte em-
boli versus septentrionem et secundum equalitatem semite, que est
versus orientem, contra predictum murum cementiceum alius murus de
calcina latericius cum calcina constructus, incipiente funde versus par-
tem septentrionis existente emboli, quod extenditur ab ipso muro ce-
menticeo et usque ad semitam, que est versus orientem et versus occi-
dentem, usque ad occidentalem semitam, per quas transiebant pensio-
narii monasterii Apologotheton, videlicet remifices. versus embolum cu-
bitos nonaginta unum et in latitudine a puplico embolo et versus sep-
tentrionem cubitos duodecim. in eodem fundo inuentus est et puteus
cum ore marmoreo desuper et de comuni lapide de suptus. debet autem
seruari et iterum eadem semita ut prius, propter transitum. que autem
nunc donata sunt eis habitacula, habent sic: versus meridiem fundi
vacui prius scripti et secundum equalitatem versus orientem callis do-
mus monasterii Apologotheton, videlicet medici, habitaculum superoin-
ferum duorum solariorum per cubiculum cum et solario versus orientem,
septentrionem et meridiem ex duabus partibus et decliviter stillans,
sustentatum ligneis columpnis, circumseptum tabulis sectis, que dicun-
tur sfendaria et cum fenestris et pauimentum de tabulis quercus. infe-
ruis huius medium pauimentum sustentatum et illud ligneis columpnis,
circumseptum similibus tabulis et cum ostiis et pauimentum tabulatum.
versus occidentem huius et secundum equalitatem medii solarii sala
superoinfera ad habitacula duo, sustentata ligneis columpnis, circum-
septa similibus tabulis et cum ianuis, pauimentum tabulatum cum et
versus septentrionem solario ex duabus partibus et decliuiter stillante,

VIII

que sunt inferius, huius duorum solariorum et eorum, que versus occi-
dentem huius aliorum superoinferorum infima duo; sustentantur et
clanduntur muris integris cum fundo versus occidentem horum cum
stricta enriola quondam et eius existente ad locum ospieii, eirecumelauso
et ipso cum stricto fundo curiole per muros integros cum duplicibus
introitus portis versus septentrionem cum et ex duabus partibus stillan-
tibus desuper habentibus huiusmodi habitaculis, videlicet eius, qui
est versus orientem duorum solariorum per cubiculum eorum, que est
versus occidentem huius, duworum superoinferorum per salam et ab
huiusmodi, qui est versus occidentem strictus fundus curiole semite,
que est versus orientem, dividentis inde fundum secreti Mirelei versus
partem orientis et versus partem occidentis usque ad habitacula mona-
sterii Ypsili et versus ortum horum secundum partem solarii cubitos
viginti quinque et latitudo calle, qui est versus septentrionem, diuidente
exinde habitacula Sancte Dinameos et versus septentrionem usque et
ad murum et latitudinem preseriptorum decem et nouem cubitorum,
que sunt ab embolo et versus meridiem cubiti octo cum muri grossitu-
dine. ex alia parte semite, que est versus orientem et versus septen-
trionem, domicilia superoinfera tria, que sunt edificata a Georgio Copa
et secundum equalitatem eiusdem semite habentia longitudinem a fine
eorum, que sunt ab embolo duodecim cubitorum Jatitudinis fundi pridem
eorum emboli et versus septentrionem cubitorum decem et nouem et
latitudo a semita, que est versus ortum, usque ad eam, que est versus
veeidentem, cum grossicie muri cubitorum octo et dimidij, quod situm
est inter duas semitas. ad occidentem partis, que est versus meridiem
emboli et pertinencie horum, alia habitacula monasterii Archistratigi,
videlicet Patricii Theodosii superoinfera ni. transmutata ab eo, qui te-
nebat in domicilia tria habentia longitudinem a parte horum, qui est ad
ortum et occasum usque ad puplicam semitam dividentem, que secun-
dum equalitatem et versus meridiem emboli alia domicilia Apologothe-
tun, que sunt inter ipsam semitam et curia Pisanorum cubitorum viginti
cum uno et latitudo a comuni embolo et versus meridiem cum duobus
grossis muris cubitorum octo. versus meridiem eiusmodi habitaculorum
a parte orientis et versus occidentem usque ad cubitos duodecim habent
eiusmodi habitacula solarium versus curiam latitudinis cubotirum duo-

rum per stillantia ex duabus partibus tria et per alia tria decliuiter
stillantia, quod autem versus occidentem est unum superoinferum, quod
et super portam est, non habet solarium versus meridiem propter habi-
taculum, quod supra portam est, dimissum monasterio Patricii Theo-
dosii secundum quod prius; per introitum autem et exitum porte debent
introduci et ipsi pensionarii eiusmodi trium superoinferorum habitacu-
lorum ita, ut non ledatur una pars ab altera; curia autem debet possi-
deri ex toto a monasterio Patricii Theodosii, ut existens prorsus eiusdem
monasterii, adaquari autem debent pensionarii eiusdem trium supero-
inferorum habitaculorum a puteo, qui est iuxta portam. ex alia autem
parte emboli versus septentrionem pistrinum monasterii Apologotheton
cum superoinferis habitaculis duobus versus orientem et secundum
equalitatem emboli et occidentalis semite eius, que est ad occidentem
pertinencie primi emboli eorum, per quam transeunt pensionarii Apo-
logotheton versus embolum, cooperta per salam magnam et solarium
versus puplicam viam per decliniter stillantia habentibus longitudinem
huiusmodi a semita, que est versus orientem, per quam transeunt remi-
fices versus embolum et versus occidentem cubitorum sexdecim, ut al-
tera parte, que est versus occasum stacionis pistrini decisa et dimissa
monasterio Apologotheton, et latitudo eorum a comuni embolo et usque
ad integrum murum, quod circumclaudit monasterium Apologothetun
cubitorum duodecim et in ipso fundo puteus. de maritimis scalis. mari-
tima scala, que prius tenebatur ab ipsis Genuensibus, que extra portam
Veteris Rectoris, que incipit a canali, qui est versus orientem, diuidente
exinde versus orientem aliam scalam monasterii domini Manuel et di-
recto versus occidentem et ultra turrem et ex Jatere porte quasi cubito-
rum sexaginta cum dimidio, et latitudo a muro et usque ad arenam.
inuenta sunt autem in ea secundum equalitatem litoris habitacula in-
fima quattuor habentia pensionem annua nomismata sex, per utrimque
decliuiter stillans cum culmine ijuncto turri et in ante decliuiter stil-
lans ad duo ergasteria habentia pensionem annua nomismata tria. et
versus orientem canalis, quod egreditur per portam, numulariorum
mensa cooperta tegmine decliviter stillanti habens fiteosi nomisma
unum. et versus orientem porte et secundum equalitatem muri cum sepe
habitacula infima tria per utrimque decliniter decurrens cum culmine,

habentia pensionem annua nomismata sex. et e regione huius et secun-
dum equalitatem litoris aliud habitaculum per utrimque decliviter de-
currens infimum iunctum, quod versus orientem est canali, ut quod ver-
sus orientem est canali pertinente prorsus, que ex alia parte est et ver-
sus orientem scale, habens pensionem nomismatum quinque, habens
longitudinem a canali, quod est versus ortum et versus occidentem cum
et ipsam dimidia semita cubitorum triginta trium et censum aeris ipsius.
alia scala, que nunc donata est eis, que versus orientem est eiusmodi
scale, incipit a predicto canali cum et ipsa tota latitudine eiusmodi ca-
nalis, et dirigitur versus ortum usque ad aliud canale, quod est versus
orientem anguli muri, quod est in medio cortine, longitudinis cubitorum
triginta unius et dimidii cum quarta per totum canale, quod est versus
occasum, ut canali, quod versus orientem est pertinente ad eam, que
versus ortum est, scalam. in ea inuentum est habitaculum infimum unum
ex duabus partibus stillans, habens pensionem nomismatum sex, et su-
peroinfera duo, que sunt sealarii. clauditur autem eadem scala sudibus
sex cubitorum versus orientem et secundum equalitatem canalis ut ca-
nali existenti extra eandem scalam ex toto et ut versus occasum exi-
stente penitus canali intra eandem scalam. in ea et lignee scale tres. in
prescripta autem intra mare lignee scale due. cum his asscripta est et
donata eisdem Genuensibus domus illius Votoniate, que sita est in loco
Calvuorum, que sic habet: Dei sancta ecclesia in solario unius anguli
cum trulla, que sustinetur muris et columpnis quattuor, una bithina; his
autem, que intra tribunal et zonam, indutis marmoribus diuersorum co-
lorum usque ad ornatum, quod dicitur cosmitis; edificiis, que sunt a
medio templo versus occidentem, indutis testis de Nicomedia; desuper
predictum cosmitem et usque ad ipsam trullam est ornata musio aureo
et de coloribus cum duobus postibus in fasico cum pectoralibus duobus
cum ostiis cancellatis et fenestris. pauimentum autem de lapidibus viri-
dibus circa medium trium zonarum et circumferentiarum per incisionem
lucencium com rotunditatibus coloratis et circuito albo et dokimino, de-
super autem circa medium occidentalis postis inuentus est Christus
marmoreus. maceria tribunalis de stimonariis marmoreis viridibus, quat-
tuor pectoralibus, perforatis duobus et sanctis cancellis ligneis sculptis
de tabulis grauibus cum cosmite marmoreo desuper et ante miacokilin-

drum deauratum in duas partes, sanctum tribunal, pauimentatum de vi-
ridibus in modum crueis. sanctum altare marmoreum subtili una co-
lumpna sustentatum et desuper velum in specie cubiculi sustentatum a
quattuor columpnis subtilibus et fornicibus quattuor; versus septentrio-
nem huius tropica monangularis depicta supra pamnos sine pauimento,
que portatur muris, columpna una cum fornicibus et pectoralibus duo-
bus cum portis cancellatis et fenestris et sancta mensa cum columpnis
quattuor, ligneis muris et tribunali depictis simpliciter. tribunal autem
est panimentatum solum cum marmoribus albis sine clausura. ad meri-
diem huius alia tropica unius anguli depicta supra pamnos, circum-
septo tribunali per subtiles columpnas duas vathinginas et columpnas
duas sarkinas et paruis pectoralibus quattuor cum cuniculis et cosmite
marmoreo. et sancta mensa sustentatur breui columpna, et est pauimen-
tata marmoribus albis habens rotunditates de coloribus et incisione, in
ipsa et postes tres cum ostiis duplicibus duobus et uno concluso por-
tante desuper istoriam sancte Dei genitricis, in quam ceroforarium
eneum rotundum cum manibus duabus et instrumentis octo ad cereos
figendos et sessione Jampadis et desuper fornice gipsea. tribunal huius
per musium aureum et de coloribus; versus meridiem huius laquear sub
tribus subtilibus ealamis, cuniculo uno et righis quinque et pauimentum
de marmoribus albis et rubris. jacet super ipsum laquear et pectorale
marmoreum, pendet autem ettabula, qua pulsatur ad officium. ad occasum
ecclesie tropica duplex, que sustinetur muris et columpnis cum posti-
bus octo et leptocalamo uno, pauimentum vero sine marmoribus circum-
septum versus septentrionem muris quattuor et frustris decem et poste
uno versus occasum. ad septentrionem huius et versus occasum eius,
que a septentrione unius anguli tropice lateris solarium per laquearia
quattuor et cubiculum unum et ad septentrionem eiusdem cubiculi so-
larium sub laqueari sustentatum a leptocalamis septem et aliis leptoca-
lamis duobus versus tropicam lateris, poste uno, erectis cancellis duo-
bus et sepe per paucas tabulas, pauimentatis omnibus preter laquearis,
solarium de marmoribus albis cum circumferentiis in modum crucis et
quassatis rubris et anagemisti pauci, unius et vithini defectiue de om-
nibus. ad occasum eiusmodi solarii et tropice rotundum augatum tribu-
nalibus scissis, sustentatum muris et subtilibus columpnis quattuor et

leptocalamis quinque circumseptum, poste uno, muris tribus, cosmitis
quattuor, pecturalibus tribus cum cancellis portarum et rectis cancellis
quattuor. in pauimento saluantur marmora ierostasie et ipsa cum de-
fectu et bithinio circumferentia et ipsa defectiua. versus oceasumn huius
semicirculus sub leptocalamis quattuor et uno ocioso circumseptus ta-
bulis et pauimentum de cosmitis marmoreis defectiue. ad occasum eius,
que ad meridiem tropice lateris paruum ecaricoxilum sustentatumn muris
et leptocalamis duobus et poste, fasico magno uno et alio versus se-
ptentrionem leptocalamo ocioso uno et panimentum marmoribus albis et
rubris cum opere plumario. ab hoc versus occidentemn et meridiem tro-
pica alia, cubicula quadrata duo et ex duabus partibus stillans tectum
circa medium sustentatum muris et colurpnis octo, duobus vathinginis,
circumclausa postibus octo, cosmitis tribus, muris duobus, pectoralibus
quattuor cum cancellis ostiorum et recto cancello uno et panimenta de
marmoribus albis per incisionem rotunditatis de coloribus et rubris
cum defectu. ad meridiem huius sala magna, cuius pauimentum sine
marmoribus, sustentata muris et columpnis duabus magnis circumsepta
postibus marmoreis sex, uno fasico recto, cancello uno, gipseis tabulis
cum vitris defectiue. ad meridiem huius secundum partem, que est ad
orientem, cubiculum et ex duabus partibus stillans tectum, sustentan-
tum muris et columpnis sex. in cubiculo caminatum circumseptum
muris, muro marmoreo, cosmite et pectoralibus duobus sine marmoribus.
ad occasum huius et versus meridiem occidentalis partis eiusdem sale
laquear, quod dicitur caricoxilum, cum duabus ligaturis, sustentatum
muris et columpnis duabus, poste marmoreo uno et pauimentum
opere plumario. ad orientem huius et versus meridiem unius cubi-
culi et dirriti, ubi et caminatum, cubicula duo et dirritum omnino
putrida discooperta et sine paiumento sustentata muris et columpnis
sex a terra et desuper saluis existentibus versus meridiem edificiis
cancellum ostiorum marmoribus duobus, in quibus inuenta sunt clau-
stra ferrea tanquam virge undecim cum circulis decem et octo. ver-
sus orientem magne sale et ad meridiem harum domorum solarium
discoopertum et ex parte coopertum, coopertum in parte Jaquearis pro-
pter ligna ascensus, sustentatum leptocalamis duobus et pauimentatum
de marmoribus rubris et albis. ab hoc unicus ascensus sustentatus edi-

ficio de calcina et ad meridiem huius tetrasarum sustentatum muris et
leptocalamo uno; intra hoc autem et versus meridiem cubiculum su-
stentatum muris et poste marmoreo uno. ad orientem huius et supra
portam tropica cum laqueari paruo versus curiam sine tabulato sub le-
ptocalamo uno et pauimentum de frustris rubris et incisione defectiua.
que autem suptus sunt eiusmodi domicilia et ecclesie in fine domus fir-
mantur muris et columpnis albis et uno piperato. catogium versus me-
ridiem tropice idoneum est ad portam, que porta inuenta est per postem
marmoreum unum cum duobus ostiis depictis et parua porta et claui et
romanisiis et intus leptocalamis duobus sustinentibus inferius pauimen-
tum laquearis sine tabulato, quod est versus aulam solarii. versus
orientem eiusmodi porte et ad meridiem superioris curie habitacula su-
pervinfera septem cooperta cubiculo uno circa mediun et salis duabus
cum solario versus aulam per tropica et ex duabus partibus stillancia
et ad meridiem alterius solarii per dirrita introitus et murum integrum,
qui claudit strictum transitum, qui introducit a parte Calvuorum in eius-
modi curiam utrisque solariis inueuntis ex toto putridis et iam cadenti-
bus et ipsis, pauimenti putrefacti pauimentatis in parte de confractis
marmoribus et incisione defectiua, sustentatis huiusmodi a terra et de-
super muris et ligneis columpnis et subtilibus columpnis quattuor so-
larii, quod est versus curiam. ante hec superior curia clausa versus
orientem muro per se stante, ad meridiem autem per descriptas domos
versus septentrionem proprie dominationis cementicio sustentaculo.
versus occidentem ecclesia et magna sala. in eiusmodi curia inuenta
sunt duo marmorea ora, unum cisterne et aliud lacunaris. versus se-
ptentrionem eiusmodi curie ex duabus partibus stillans solarium cum
pauimento discooperto aproximans et adiacens sustentatori contiguo
cum venerabili et libera, que est versus orientem, feminarum mansione
sanctissime Dei genitricis Tu Mandila. debet autem esse huiusmodi
pears et habitaculum, ut versus curiam, integrum. alia curia, que versus
septentrionem descriptarum domorum cum versus orientem domus su-
peroinfera sala duarum sperarum, anogium quidem ad orreum, catogium
vero ad stabulum cum transtris usque ad medium et presepio duplo
cum solario versus curiam et versus septentrionem per tectum ex utra-
que parte stillans et aliud ex una parte decurrens et ascensum cooper-

tum tecto ex una parte stillanti. versus septentrionem eiusmodi curie
habitacula superoiofera octo per cubicula duo et salam cum et solario
versus curiam et extera per dirrita et catachita ex toto putrida, cuius
infimum indiget ostio cum poste marmoreo, parua porta et claui et toppa
et intus duobus ostiis octo cubitorum, sustentata muris et ligneis co-
lumpnis. ad occidentem eiusmodi curie aliud habitaculum superoin-
ferum per salam, duas rotunditates, habentem anogium quidem ad or-
reum, catogium vero ad stabulum sine repagulis et presepio. versus
meridiem curie et sub laqueari solario et augati medio pauimento et
infimum per fornices non septum. ad occidentem descriptorum habita-
culorum, que sunt ex uiraque parte magne sale, et ipsius magne sale
habitaculum magnum coopertum triclinario magno sustentatum muris et
columpnis duabus non clausum et absque pauimento, in ipso iacet et
cosmitis marmoreus magnus. ad meridiem huius via stricta discooperta
et ab hac versus occidentem caricoxilum cum caleina constructum et ex
una parte decurrens tectum clausum muris luteis et de calce clauden-
tibus versus occidentem virorum monasterii Sancti Demetrii. in eo et
puteus profundus cum ore marmoreo et alio ore ocioso. intra hoc ver-
sus septentrionem et versus occasum magne infime sale catogium, supra
que media pauimenta et superiora solaria, que per fropicam et Jaque-
aria cooperiuntur aperta existentia omnino et sine pauimento, susten-
tantur autem a terra et desuper muris cementiciis et columpnis sex,
desuper autem de columpnis quinque; infimum autem eiusdem terrestris
sale et eorundem infimorum testudineorum idoneum est ad cisternam.
versus occasum eorundem mediorum pauimentorum ecclesia in solario
cooperta ex duabus partibus, sustentata muris et columpnis duabus,
pectoralibus tribus, rectis cancellis duobus, quattuor columpnis ociosis,
pectoralibus quattuor tribunalis, sancta mensa et pavimentum de fru-
stris marmoreis albis. atrium sine marmoribus coopertum paunimento
putrido, introitus cum duabus portis cum poste marmoreo et columpna
una. tribunal cum supereilio et que in circuitu cum musio aureo et de
coloribus. ad occasum huius solarium per tropica paruum et ab ipsa
tropica per muros et columpnas quattuor, postes quattuor ligneos cum
putridis ostiis et pauimento de comunibus lapidibus et incisione defe-
ctiua, que ab his lignea scala putrida. a lignea [scala] vero et usque

in terram edificata gradibus petrinis et marmoreis. versus occasum ho-
rum et curie balneum cum calcina edificatum cum solo edificio marmo-
reis tabulis et subtilibus columpnis duabus et imaginibus cum musio.
catogium ecclesie circumseptum et portis clausum. in eadem curia pu-
teus cum ore et lacunaribus tribus, ad occidentem eiusmodi curie alia
curia, que est supra cisternam Antifonitu. que ad septentrionem eius-
modi curie sunt domicilia, inuenta penitus sunt destructa ab incendio
accidenti, solis superexistentibus undecim muris cementiciis versus
meridiem, que sunt coniuncta viri monasterio Sancti Demetrii habitacula
infima decem cooperta tecto ex una parte stillanti circumsepta et po-
stis clausa, que tenentur a diuersis pensionariis unaqueque pro nomi-
smate uno; habent autem latitudinem a muro Sancti Demetrii et versus
septentrionem cubitorum quinque et versus occidentem eius alia habi-
tacula octo cooperta per salam, sustentatum muris, circumsepta et por-~
tis clausa, que habent et ipsa latitudinem ana cubitos quinque et dimi-
dium et in occidentali versus meridiem ascella porta cum duobus ostiis
de ligneis octo cubitorum. in eadem curia inuentum est foramen in te-
studine cisterne sine ore. debent autem edificari et incensa habitacula
secundum primum habitum et adaquari debent, qui habitant in eius-
modi curia et soli in potu eorum et potu solo sine adaquatione balnei
et potn jumentorum suorum, eo quod cisterna sit domini ét saluatoris
nostri Jesu Christi Antifoniti. hiis hoec modo descriptis et numeratis et
traditis prudentissimis legatis Genue Gulielmo Tornello et Guido Spi-
nule presens traditionis practicum a nobis editum est mense et indictione
prescripto anno sexmillesimo septingentesimo. Subscriptiones.

T Seruus potentis et saneti nostri imperatoris Constantinus Pedia~
dita. T Seruns potentis et sancti nostri imperatoris Sergius protonobi-
lissimus Coliuas. } Desimotatus Constantinus Petriota.

Documenta nonnulla graeca ad commereia Angelorum Pisanaeque
reipublicae pertinentia et alia quaedam consimilia e tabulario Floren-
tino ab eiusdem tabularii praefectis nuper edita, a nobis repetita sunt:
de quibus non est quod pluribus exponamus, cum eadem acta una cum
reliquis documentis latinis et italis, quibus imperatorum graecorum
cum rebus publicis Pisana Florentinaque pacta continentur, eidem
praefecti, additis amplissimis commentariis, propediem publicaturi sint.

Largam edendi materiem Venetorum acta cum imperio Byzantino
obtulerunt: quorum actornm, inde ab aetate Michaélis Palaeologi, cuius
cum duce Rainerio Zeno a. 1265 pactum in tabulario Vindobonensi as-
servatum, omnium antiquissimum est, seriem tantum non integram ex-
hibere tabularii Veneti beneficium concessit: paucorum tamen in ter-
pretationes tantum latine extant, exemplaria graeca perierunt, in quo-
rum numero est a duumviris clarissimis G. L. Fr. Tafel et G. M. Tho-
mas in vol IIL pag. 322. editum documentum latinum, et alia, quae ex
Pactorum et Commemorialium libris apud Venetos conservatis eiusdem
G. M. Thomas opera edentur.

Exemplaria graecaPalaeologorum seripta sunt in membrana, indeab
. 1324, utraque lingua, dextrorsum graece, latine sinistrorsum: nisi quod
ex Florentino Neapolitanoque tabulariis eruta acta quaedam Palaeolo-
gorum cum Venetis interpretatione latina carent. bullae aureae, quae
olim a fasciis sericis aut rubris aut violaceis suspensa erant, praeter
duo Florentina documenta, in nullis hodie servatae sunt.

Acta graeca, quae tabularium Neapolitanum exhibet, ab illarum
regionum vel dominatoribus vel privatis hominibus graecis oriunda in-
spicientibus nobis a nostro consilio aliena esse visa sunt.

Documentum Anconitanum, quo Anconitanorum mercatorum privi-
legia Andronicus Palaeologus senior confirmavit, ut hoec quidem loco
edere liceat, singulari Dominici Promis bibliothecarii Taurinensis hu-
manitati debetur. est autem in membrana perseriptum graece tantum:
bulla et fascia desiderantur.

Documenta imperatorum Trapezuntiorum cum rebus publicis Ita-
lorum pactiones continentia nulla nobis contigit ut reperiremus.

Pacti, quod Alexius III. Comnenus cum Venetorum duce iniit, exem-.
plum graecum a Pasinio in codicum Taurinensium catalogo editum,
nos denuo examinato apographo paulo emendatius repetivimus.

Postremo quae ad illustrandam profanam imperii byzantimi hi-
storiam faciunt documenta ab aliis ante nos edita, in nostra collectione
desiderari noluimus: quae ad superiorum editorum fidem denuo ex-
pressimus.

Atque haec quidem de imperatorum Graecorum documentis.

Reliquam huius voluminis materiem in duas partes distribuimus
ita, ut priore ea, quae principes latini aut ipsi in oriente ediderunt aut
a Graecis rescripta acceperunt, comprehenderemus, quorum exempla
partim nos e tabulario Veneto eruimus, partim Carolo Hopf, professori
Regiomontano, accepta referimus, qui quae in itinere orientali collegit,
liberaliter nobis edenda permisit, partim denique a Ducangio et Bu-
chonio olim edita nos repetenda curavimus: altera autem parte com-
plexi sumus ea, quae Turcarum imperatores tum cum rebus publicis
Venetorum Florentinaque tum cum Ordine Hospitalis S. Joannis Hie-
rosolymitani pacti sunt: quorum illa pleraque omnia e tabulariis Ve-
neto, Vindobonensi (unde tria documenta Ernestus Birk V. Cl nobis
tradidit), Florentino a nobis prolata sunt, haec e tabulario Melitensi
Caroli Hopf diligentia eruit eiusdemque officiosa comitas nobiscum
communicavit.

Earum pactionum, quas Turcarum principes, antequam imperio
Constantinopolitano potirentur, cum Venetis fecerunt, exempla graeca
perierunt, latinae tantum interpretationes in tabularii Veneti indicibus
referuntur.

Graeca documenta Turcarum in charta turcica levigata scripta
sunt, praefixo imperatoris signo, quod tughra vocatur, aurato et colo-
rato. in quorum editione nos eam legem tenuimus, ut haec monumenta

recentioris aetatis, omni genere errorum scilicet inquinata, nulla nostra
bh *

emendandi opera adhibita, fidelissime ad exemplarium speciemn reprae-
sentaremus. commentariis, qaibus vel maxime indigere viderentur, nunc
quidem abstinuimus, fortasse alias hue redituri, cum praesertim multa
documenta latine et italice seripta, quibus Turcarum Italorumque mutua
commercia non mediocriter illustrare licebit, adhuc editionem expectent.

Documentum graecum ab Andrea Marmora nobili Corcyraeo a.
1672. in historia insulae Coreyrae editum, cum haud dubie suppositi-
cium et in familiae Marmorarum gratiam confictum sit, a reliquis seclu-
simus et supplementi causa hoe loco subiecimus,

tobta noahdc 6mAleodor ¥x e alpetdyv, Gmhopdywyv xal Emhwv &g

Aele. ) e ypooéy Bodhg ratspmictodévre 3697 e dve elpnpéve

Eppavoonh Kopvnvic 3o0bé.

Reliquum est, ut gratias agamus tabulariorum praefectis, qui suos
nobis thesauros liberaliter recluserunt, virisque omnibus, qui aut in per-
scrutandis Italiae tabulariis ac bibliothecis sua auectoritate nos adiuve-
runt aut commodatis e suo penu documentis de hac collectione bene
meriti sunt, denique academiae Caesareae Vindobonensi, cuius insignis
munificentia huius quoque tertii voluminis edendi sumptus praebuit.

Editores.

